
Тэма 1. Адкуль пайшла Полацкая зямля?


(вершы прысвечаныя  Полацку)





Бел2 Полацку: Прысвячаем 1140-годдзю любага роднага горада: вершы. – Полацк, 2002. -  66 с.   Чз


84(4Беи) Там, дзе вежы Сафіі: Полаччына літаратурная: проза, паэзія / Уклад. Н. Гальпяровіч. – Мн., 2003. – 286 с.    Чз


***





Агеев,С. «И мы бредём по бездорожью…», «Вечерний набат в Полоцке»: вершы  / С. Агеев // Полоцкий летописец. – 1992. - №1. – с. 109, 111-112.


Бабаед,А. Полацку: верш / А. Бабаед // Бел2 Дзвіна: Віцебшчына літаратурная. – Мн., 1983. -  с.6.                      Аб


 Бічэль-Загнетава,Д. Балада Полацкага гарадзішча: верш / Д. Бічэль-Загнетава // Бел2 Бічэль-Загнетава,Д. Снапок. – Мн., 1999. – с.57.    Аб


Бічэль-Загнетава,Д. Спатканне ў Полацку: верш / Д.  Бічэль-Загнетава   // Бел2 Бічэль-Загнетава,Д. Снапок. – Мн., 1999. – с. 56.  Аб


Броўка,П. Полацк / П. Броўка // Бел2 Броўка,П. Савецкі чалавек. – Мн., 1982. – с.57-58.        Аб





***


Броўка,П. Урывак з паэмы “Беларусь” / П. Броўка  // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 13.   Чз





Урывак з паэмы “Беларусь”


Пятрусь Броўка





Яшчэ ў дні старыя, у век наш лучынны,


Друкар там выдатны Георгій Скарына,


Што зоры, рассыпаў па роднай краіне


Крыштальныя словы навукі-святла;





Нямала народаў з крыніц яго піла


І брала ад мудрасці вечны агонь,


У літарах першых знаходзячы сілу...


Ты слаўна, зямля, што вякам нарадзіла


Такога выдатнага сына свайго!





На грудзях тваіх, як скарбніцы жывыя,


Чалом выплываючы з даўняй імглы,


Стаяць Гарадзенскія гмахі сівыя,


Муры Навагрудчыны, вежы Сафіі


І замкаў Заслаўя крутыя валы.





Аб славе народнай гамоняць зарніцы,


А думы яго захавалі ў сябе,


Як чыстыя перлы, азёры, крыніцы,


І неба вясёлкамі імі іскрыцца,


Што шлях асвятляюць яму ў барацьбе.


***





Бураўкін,Г. Полаччына: верш / Г. Бураўкін // Бел2 Полацку: вершы. – Полацк, 2002. – с.15.        Чз

Полаччына


Генадзь Бураўкін





Не шукайце красы за морамі,


Узбярэжжаў з крыштальнымі зорамі, -


Прыязджайце да нас на Полаччыну,


Пахадзіце яе прасторамі.





Тут азёры, як неба, сінія,


У чаротах чароды гусіныя,


А на дне Млечным Шляхам Свецяцца


Трапяткія гурты язіныя.





Навальніцы грымяць над кручамі,


З гор бягуць ручаі грымучыя,


Тут ля Дрысы сасонкі звонкія,


Над Дзвіною бары пявучыя.





Тут вясёлкай сонца акружана,


Усміхаецца з кожнай лужыны.


Тут на кожнага закаханага


Салаўёў па чатыры тузіны.





***


Выток


Навум Гальпяровіч





Зноў разаб’е ільдзінку


Ласіхі капыток...


Маленькая радзіма, -


Мой Полацк, мой выток.





З Сафійскіх вежаў тонкіх


Тут воблакі плывуць,


Над ціхай Палатою


Сланечнікі растуць.





Самы ў вірах гуляюць


Чмялі ў хмызах гудуць,


І хлапчукі ныраюць


У жоўтую ваду.





Імчыцца ветрагрывы


Смех вольным скакуном.


Мой Полацк, я шчаслівы


Што тут бацькоўскі дом.





Што ў прыгарадзе ціхім


(Ён сёння толькі ў сне)


Шаноўныя бусліхі


Прынеслі і мяне.





Тут чорную скарынку


Малы са смакам еў,


І тут пагляд Скарынаў


У сэрца заляцеў.





...Стаю, пяшчоты поўны,


Зноў на ўзыходзе дня,


Бо мы з табою, Полацк,


Галоўная радня.


Н. Гальпяровіч Выток





***





Дарафейчук,І. Калыханка Полацку: верш / І. Дарафейчук  // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 30.   Чз

Калыханка Полацку


                              Ірына Дарафейчук





Плакаў горад дажджом начным...


Горка вецер яшчэ ўздыхае,


Але зоркі ўжо мігцяць.


Сяду, як ля калыскі, на ганку.


Над табою кружляюць сны,


Твая крыўда сціхае, сціхае...


Спі, мой горад, маё дзіця,


Я спяваю табе калыханку.


Калі мне столькі год было,


Колькі сёння табе стагоддзяў,


Я круцілася, бы ў вірах,


У надзеях, чаканнях і марах.


А цябе задушыла шкло.


Адлюструешся, хоць і не згодзен,


У балконах і ліхтарах,


У бетонна-неонавых хмарах.





Мы знішчаем сваю зямлю,


Мы знішчаем цябе, сляпыя...


Бачу твар твой сярод вясны


І адчай у вачах бязвінных...


Я ўсё роўна цябе люблю.


Бо душы тваёй боль – Сафія,


Бо прыцішаны гул начны –


Як дыханне заснулага сына..


***





Дарафейчук,І. Вершы пра Полацк / І. Дарафейчук // Полацкі веснік. – 1993. – 30 ліпеня. – с.3.


Дзвінская,Я. Полацку: верш / Я. Двінская // Сцяг кам-му. – 1986. – 8 сакавіка.


Касцюк,Ю. Вершы аб Полацку / Ю. Касцюк // Полацкий летописец. – 1992. – Вып.1. – с. 93. 


***





Куніцкі,З. Полацк: гімн гораду / З. Куніцкі // Полацкі веснік. – 1995. – 14 лютага. – с.3.








П О Л А Ц К


гімн гораду


            Змітрок Куніцкі.





Дзе нябесы расквечаны зорамі,


Дзе земля п’е нектар белых рос,


На сутоках дзвюх рэк і гісторыі


Узнімаўся наш Полацк і рос.


Над Дзвіной белапеннай


Горад месца абраў.


Шмат разоў лёс ваенны


Ушчэнт яго разбураў.


Ён ніколі-ніколі


Галавы не схіляў,


Лепшай долі і волі


Для нашчадкаў шукаў.


Ганарацца Францішкам Скарынаю


Палачане – яго землякі,


Кнігай першаю слову айчыннаму


Ён дарогу праклаў у вякі.


Ля  сафійскай крыніцы


Сонца мовы ўзышло


І з былое цямніцы


Палілося святло.


Палілося адметна


На ўсе чыста бакі:


Вывяраюць паэты


Святлом гэтым радкі.


З новым ранкам Радзіма вітаецца.


І хоць шмат яшчэ розных трывог,


Рытмам  часу спакон адбіваецца


На гісторыі полацкі крок.


Ад часоў Чарадзея


І да сённяшніх дзен


Не губляеш надзеі,


Што жыве тут  здавен:


Каб быў з хлебам і соллю


Твой гасцінны абрус ,


Каб над роднай зямлёю


Шчыраваў беларус!


***





Куніцкі,З. Вершы аб Полацку / З. Куніцкі // Полацкі веснік. – 1993. – 29 чэрвеня.


Куніцкі,З. Полацку: верш // Бел2 Куніцкі,З. У цянётах часу: вершы. – Наваполацк, 2004. – с.6. Чз


***





Леаненя,В. Першая сталіца: верш / В. Леаненя  // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 43.   Чз





Першая сталіца


Віктар Леаненя





Сафійка свеціцца на ўзгор’і,


У неба вымкнулі крыжы.


Было, што хочаш ты кажы:


Сталіца-Полацк у сузор’і





Славянскіх першасных сталіцаў.


Пачатак Белае Русі.


Сабе ён славы не прасіў,


Яна сама ў вяках іскрыцца.





Забыты княжыя варункі,


Заставы змыла часу плынь...


А ўспаміны, як палын,


Ці як нашчадкам падарункі...  


***





Лукша,В. Гэтым трэба даражыць: верш / В. Лукша // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 55-56.   Чз





Гэтым трэба даражыць   


Валянцін Лукша





Усё


Навек з Радзімай знітавана.


На доўгі век,


Як берагі з ракой:


I радасць стрэч,


I боль пякучай раны,


I горыч страт,


I творчы неспакой.


...Маленечкі кавалачак планеты


Там,


Дзе бруіцца сіняя Дзвіна, -


Тваім дыханнем сонечным сагрэты,


Ты для мяне -


Жаданая вясна.


Я за табою


Пільна і раўніва


Сачу,


Нібы за любаю дачкой.


Як выспелі ў год залеўны нівы,


Якія гмахі ўсталі над ракой?


Там адплыло гарластае дзяцінства


За плёсы ў лазняку


У дальні край.


Але ў грудзях шчымлівым болем сцісне,


Ты толькі басаногае згадай.


I згадваю,


Калі зірну наўкола


У твары вастравокай дзетвары,


Свой старадаўні,


Роўны славе Полацк


3 маёй далёкай золкавай пары.


Ад Замчышча віхлясты брук Стралецкай,


Крыжы Сафіі,


Вала цішыня,


Ашчэраныя карпусы Кадзецкага,


Якія не патрушчыла вайна.


Тут зведаў я нішчымніцы багата,


I холаду,


I голаду спазнаў,


А дабрыню старой замшэлай хаты


У вандроўках


Ні на міг не забываў.


Не здраджваў ёй, няўтульнай, аніколі,


Бо разумеў:


Забудуся тады


Мяне забудзе мой гасцінны Полацк -


Горш для мяне не можа быць бяды.


Ён для мяне, як сонечнае ззянне,


Глыток з крыніцы -


Без яго не жыць!


Як ачышчэнне - ў родны край вяртанне.


Заўсёды гэтым трэба даражыць!





***


Лыжын,Ю. Вячэрні Полацк: верш / Ю. Лыжын // Сцяг кам-му. – 1964. – 25 красавіка.








Панізнік,С. Над вежамі Полацка: верш / С. Панізнік // Бел Анталогія беларускай паэзіі. Т.3. – Мн., 1993. – с.334.                              А Ч К 2 3 5 


Раткевич,А. Стихи о Полоцке / А. Раткевич // Полацкі веснік. – 1993. – 6 жніўня.





***





Салодкая,Н. Горад над Дзвіной: верш / Н. Салодкая //    Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 57.   Чз





Горад над Дзвіной


                                          Надзея Салодкая





Горад мой - мая памяць і гонар


Назаўсёды з сівой даўніны,


Яшчэ з тое пары, калі годна


Гойсаў вершнік на белым кані.


Як калыску, люляе прастора


Вечных храмаў тваіх купалы,


А Дзвіною ў салёнае мора


Трохмачтовік упарты паплыў.


Па-над Полацкам вежы стромкія,


Па-над Полацкам звоны бомкія


Звонам-голасам будзяць-просяцца:


Слова Божае ды не зносіцца!


Хлеб узрошчаны будзе скошаны,


Госці добрыя будуць прошаны,


Душы ветлыя не зачыняцца,


Беды розныя не прычыняцца.


Гэта ж колькі павінна быць сілы


Каб нанова ўставаць і ўставаць


3 небыцця, з папялішчаў астылых,


Згаласіўшыся, жыць і спяваць!


І нікуды адсюль не падзецца


-Гэта места, як велічны птах,


Гэта тут маладосці няймецца


У стагоддзяў на белых руках.


***











Салодкая,Н. Гораду  маёй песні: верш / Н. Салодкая Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 58.   Чз

Гораду маёй песні


Надзея Салодкая





Стыне Полацк вечарам расстайным


Без мяне, на строме, на вятрах.


Спее песня ў велічных літаннях,


Горада майго крылаты птах.


                                 Слухай, Полацк, новыя прыкметы


                                 І старых, прашу, не забывай.


                                 Плач стагодзяў па мінулых летах


                                Поціхам плыве за небакрай.


                Любы Полацк, светлых згадкаў места,


                   Палісады   ў квецені вяргінь,


                 У парканах кусцікі агрэсту


                     П'юць даверна ранішнюю сінь.


Ты маёй даверанай асобай


За спіной прыцішана застыў,


Самародак самай вартай пробы,


Мой шчасліва знойдзены бурштын


***





Серада,Т. Мой город: верш / Т. Серада // Сцяг кам-му. – 1967. – 2 ліпеня.


Слабадзін,Б. Полацку: верш / Б. Слабадзін // Сцяг кам-му. – 1964. – 5 верасня.


Стадольнік,І. Полацку: верш / І. Стадольнік // Сцяг кам-му. – 1967. – 4 ліпеня.


Суцько,П. Табе, палачанка: верш / П. Суцько // Сцяг кам-му. – 1963. – 24 лютага.


Хадаронак,С. Палюбіў цябе я, Полацк!: верш / С. Хадаронак // Сцяг кам-му. – 1961. – 30 снежня.


Шыпіла,А. ... Калыска маіх надзей: верш, прысвечаны Полацку / А. Шыпіла // Полацкі веснік. – 2003. – 29 жніўня.


***





Ярмак,Н. Табе, мой Полацк; Вітаем вас (гасцям Полацка): вершы / Н. Ярмак // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 32.   Чз








Табе, мой Полацк


Надзея Ярмак





Прызнання словы сыплю жменяй поўнай


Табе, мой Полацк, родны, дарагі.


Шмат на Зямлі ёсць гарадоў цудоўных,


Ды дзе ты знойдзеш вось такі другі.





Шмат гарадоў, ты ж для мяне адзіны,


Плывуць Дзвіной стагоддзі і гады...


Сяброў маіх, дзяцей маіх Радзіма,


І старажытны ты, і малады.





Тут людзі ўсе – прапраўнукі Скарыны,


Святло душы ў блакітных іх вачах


Мне грэе сэрца нават на чужыне


І ў сны мае прыходзіць па вачах.





Хвалююць гераічныя паданні,


Бы кожны продак – бацька мой ці брат.


Люблю цябе, мой Полацк, на світанні.


І ўвечары, і ў дождж, і ў зарапад.





Дык распрамляй жа крылы шчасця шырай,


Ты любы мне, як неба жураўлю.


Жывіце, палачане, у  згодзе, у  міры.


Сябры мае, я вельмі вас люблю.


***





Ермак,Н. Наш Полацк: верш / Н. Ермак // Бел2 Полацку: Прысвячаем 1140-годдзю любага роднага горада: вершы. – Полацк, 2002. – с. 34.   Чз





Наш Полацк


Надзея Ермак





Сінь наўкола! Зніклі хмары,


Сонца ўзыдзе, ноч міне.


І пад ветразямі мары


Карабель наш на Дзвіне.


(Герб Полацка)





Наш Полацк, ты з мары прыйшоў і з быліны,


Узрос на ўзбярэжжы Дзвіны-Палаты.


Зямля Еўфрасінні, Рагнеды, Скарыны...


Жывуць тут у згодзе народы-браты.





За волю стаіш, як асілак з паданняў,


З часоў Чарадзея здзіўляеш ты свет.


І з хлебам, і з песняй жывуць палачане,


І кожны тут майстар, мастак ці паэт.





Наш Полацк, не раз ты ўздымаўся з руінаў,


Каб весці да шчасця свае караблі.


І ўся Беларусь, прыгажуня-краіна,


Пачатак бярэ з гэтай мужнай зямлі.





Квітней у вяках, гарадоў нашых бацька,


Прымай хлебам-соллю гасцей і сяброў.


Памножым мы славу тваю і багацце,


Табе наша вернасць і наша любоў.


***





Ярмак,Н. Прывітанне, Полацк: верш / Н. Ярмак // Полацкі веснік. – 1997. – 26 верасня.








Прывітанне, Полацк


(песня)





Добры дзень, мой Полацк, ты прачнуўся рана,


Срэбныя туманы над Дзвіной плывуць,


І шуміць людское мора ля Кургана,


Дзе сцягоў і кветак россыпы цвітуць.





Сёння свята песняй плешчацца ў народзе,


І сабор Сафійскі – музыка вякоў,


І глядзіць Скарына з вышыні стагоддзяў


На шчаслівых, храбрых, мудрых землякоў.





З кожным днём цудоўней, горад ты мой весні,


Хоць нямала зведаў чорнае бяды.


Хай цябе ўславяць радасныя песні,


Полацк старажытны, вечна малады.











Тэма 2. Паданні пра Рагвалода і Рагнеду


Рагвалод

Рагнеда

Бубала,А. Гара Рагнеды: нарыс / А. Бубала // 84(4Беи) Бацькаўшчына. – Мн., 1999. – с.358-362. Чз

Ермак,Н. Рогнеда: стихотворение / Н. Ермак // Бел2 Ермак,Н. Рэха дабрыні: выбранае / Н. Ермак. – с.206. Чз


***





Іней,І. “Быў спалены горад дашчэнту...”: верш аб Рагнедзе / І. Іней // 84(4Беи) Дзвіна: Віцебшчына літаратурная. – Мн., 1992. – с. 45. А





Быў спалены горад дашчэнту.


Люд просты маўчаў і ведаў –


Князя не пакахала


Гордая Рагнеда.


Неба змяшалі з граззю


Коннікі ў ясным маі.


Сына рабыні і князя


Разуці я не жадаю!


Полацкія званіцы


Плакалі і маўчалі...


Іншыя дужыя рукі


Косы яе распляталі.


У манастырскіх сценах


Вочы да неба ўздымала.


Сілай не возьмеш, княжа,


Як сэрца не пакахала.


***


Костин,Б. …Сотворенный из дерева град…: отрывок из книги «Владимир и Рогнеда» / Б. Костин // 84(4Беи) Край. – Наваполацк, 1997. – с.6-8. Чз





***


Іпатава,В. Рагнеда: верш / В. Іпатава // 84(4Беи) Бацькаўшчына. – Мн., 1999. – с.287. Чз








Рагнеда


Вольга Іпатава





“Я не люблю цябе!


Не люблю!” –


Крычала Рагнеда.


Паліў Уладзімір яе зямлю.


Дымілася неба.


З яблынь самлелых шмякалі ўніз


Печаныя ранеты.


Енк і плач стаптаных крыніц


У крыку Рагнеды.


Косы яе – па пыле дарог.


Косіцца конік гнеды.


Сцяўшыся, боты з мужавых ног


Зняла Рагнеда.


Узненавідзеўшы – прамаўчаць.


Сваё – употай.


Плыў праз гаркоту зведаны час –


Плыў адзінотай.


Дзеці былі.


Ды праз агонь і беды


Не яго, а яе зямлю бераглі –


Зямлю Рагнеды!


***

***





Пецюкевіч,У. Рагнеда: верш / У. Пецюкевіч //  84(4Беи) Бацькаўшчына. – Мн., 1999. – с.290. Чз





Рагнеда


Уладзімір Пецюкевіч





Ты – крывіначка-князёўна,


А я – крывіч, хоць і не князь,


З’яднаны мы зямлёю роднай –


Вятрам віхурным не разняць!





Твой меч, занесены над князем,


Уратаваў і гонар мой –


Ты не скарылася абразе


І вераломнай сіле злой.





Рагнеда, слаўная Рагнеда,


Князёўна сноў маіх і мрой,


Я верыў, любая, я ведаў,


Што мы спаткаемся з табой!





Тваёй адвагаю ахвярнай


Душа акрылена мая –


Мне адкрываецца, як тайна, �вякоў славутых глыбіня.





Іду з табою полем вечным


Падзей былінных і надзей,


А перад намі Шляхам Млечным


Палае будучыні дзень.





Рагнеда, слаўная Рагнеда,


Князёўна сноў маіх і мрой,


Я верыў, любая, я ведаў,


Што мы спаткаемся з табой!





***

Тэма 4. Раён дзе я жыву





Сафійскі сабор





Багдановіч,І. Полацкай Сафіі: верш / І. Багдановіч // Роднае слова. – 2005. - №2. – с.68.





Полацкай Сафіі


                        Ірына Багдановіч 





Ля Полацкай Сафіі прыпынюся,


Сустрэне строгім выглядам яна.


Я Полацкай Сафіі пакланюся –


Прытулку, дзе ўладарыць даўніна.


Калісьці намаганнямі Усяслава


Сафія свой зазнала зорны час.


У галубцы выводзіла Прадслава


Па літарцы свяшчэннапісу вязь.


І летапісец дбайна і натхнёна


Тутэйшай мовай, так, як вымаўляў,


Пра недарод, князёў паходы, войны


На аркушах, прывезеных здаля,


Паведамляў і даты занатоўваў


Як сведка слаўных дзён і дзён благіх.


О, колькі б тайнаў нам адкрыла слова,


Знайшоўся гэты летапіс калі б!


Да неба вежы белыя ўзняты,


Нібы для ўсіх вымольвае яна


Палёгкі там, дзе праўда не відна.


Ля Полацкай Сафіі прыпынюся.


Дзвіна свае калыша берагі.


Я гаварыць і дыхаць тут баюся,


Бо тут гавораць, дыхаюць вякі.


Паслухаць іх – з нас кожнаму спяшацца,


Пакуль сцяжына памяці бяжыць.


Таму я тут, што душам дакранацца,


Маёй і часу,


Трэба – з тым, каб жыць.





***








Бичель-Загнетава,Д. В Полоцкой Софийке: стихотворение / Д. Бичель-Загнетава // Бел2 Бичель-Загнетава,Д. Там, где ходят босиком: стихи  / Д. Бичель-Загнетава. – М., 1990. – с.67-70.








В Полоцкой Софийке


                                          Данута  Бичель-Загнетава





�В Софийке хорал органный.


Слушает край курганный.


Вырываются звуки сквозь толщу веков


За стены,


Освободясь от оков.


Заполняют Софийку высокой болью…


А над полесским


Отравленным полем


Не стихает страшная битва.


Горе как бритва.


Приднепровье – прорва.


На Припяти – при смерти


Лягушки прыгают по луговине


И умирают…


Живое гибнет.


О, торжественность звуков Придвинья!


Откуда на кафеле древнем химеры?


Откуда на фресках тигры, пантеры?


Откуда в сказках змеи, гиены?


В скольких коленах


Нарушены гены?


У птиц – живые сердца,


Не моторы.


Рыб косяки не отмоются в море.


Народ мудрее становится в горе,


Болезный и хворый.


Становится зорче.


Целомудренный – маску снимает.


В Полоцке стольном орган играет.


Как стрелы когда-то


Из пращурских луков,


Печальные думы – вдруг,


Из-под звуков.


Неужто мы все упустили свой час?


Неужели природа покинула нас,


Не оставив надежды в сердце?


И звучит литургия по нашей смерти?


О, не пытайте,


Бессмертные звуки!


За вас, грядущих столетий внуки,


Молилась Предслава с надеждой во взоре


В – музыке полном – 


Софийском соборе.


Музыка всегда – вдруг –


Смолкает,


На клавиши падают руки тревожно.


Прошлое лучшим уже не станет.


Будущее изменить ещё можно.


Воскресним же в музыке всем народом.


Собранные под одним небосводом,


И пусть века нас 


Не разделяют,


По всем нам вместе


Орган играет.





***

Полацкая Спаса-Еўфрасіннеўская царква





Барадулін,Р. У Полацкай Спаса-Еўфрасіннеўскай царкве / Р. Барадулін // Еўфрасіння Полацкая / Аўт.-уклад. У.А. Арлоў. – Мн., 200. – с.234.





У Полацкай Спаса-Еўфрасіннеўскай царкве 


Рыгор Барадулін





Перад спакойнай веліччу замры.


Насельніцтва славянства маладога


Плячыма грэе стылыя муры,


Кароцячы вачыма шлях да Бога.





Не на пякельным – на жывым жвіры


Святыя, як ратаі, басанога


Стаяць, хоць штовякова пласт сыры


Кладзе на іх абліччы асцярога.





Душы і фрэсцы хочацца раскрыцца.


На ветры часу стыне веры крыца.


Красой падзольнай думку расцвлялі.


У крыжакрылай келлі Еўфрасінні


Згадаецца акрайчык неба сіні


І посах, што падаўся ў бабылі.


***











Полацкі музей кнігадрукавання

Каплічка ў памяць загінуўшых у Афганістане воінаў-інтэрнаціяналістаў

Помнік  Францыску  Скарыне





Касцюк,Ю. Каля помніка Скарыне: верш / Ю. Касцюк // 84(4Беи) Там, дзе вежы Сафіі. – Мн., 2003. – с.172-173.  Чз





Каля помніка Скарыну


Юрась Касцюк





Прыпыніцеся!


На вас глядзіць Скарына,


Скрушна, запытальна і з жальбой.


І пытае: “Калі вас скарылі,


Што народ не стаўся сам сабой?


Я ўсё жыццё сваё стараўся:


Выдаваў і множыў першадрукі,


Каб народ свядомым заставаўся,


Беларусамі былі і прапраўнукі.


А цяпер гляджу і крыўдна дужа


За маіх нашчадкаў маладых


І за іх знявечаныя душы,


І за мову, што так рэжа слых...”


Прыпыніцеся!


Скарына вас пытае


І адказ пачуць жадае ён:


Ці ў галовах вашых ўжо світае,


Ці праходзіць летаргічны сон?!


***

Вуліцы нашага горада





Ярмак,Н. Вуліца Скарыны: верш / Н. Ярмак // Бел2 Ермак,Н. Рэха дабрыні: выбранае. – Полацк, 2002. – с. 128. Чз 





Вуліца Скарыны


Надзея Ярмак





Вуліца Скарыны лепшая ў свеце,


Хай сабе ўсміхнецца хтосьці з землякоў,


Тут майго юнацтва заблудіўся вецер,


Неба тут – суквецце зоркавых вянкоў.





Вуліца Скарыны... Мары, успаміны


Пра скрыжалі лёсу Полацкай зямлі,


Тут сляды пакінуў наш зямляк былінны,


Завірухі часу іх замялі.





Сэрцаў палымянных справа не загіне,


Бо жыве ў нашчадках песня-запавет.


Вось і палачане, кожны тут Скарына:


І мастак, і майстар, і ў душы паэт.





Вуліца Скарыны... Бачу ручаінай


З глыбіні стагоддзяў кніг цячэ рака.


Вуліца Скарыны, памяці даніна


Кліча нас прадоўжыць песню земляка.


***

Станцыі майго юнацтва


                                          Валянцін Лукша


,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,


Грамы





Залева адшалела за ракою,


За ўзвалкамі адгрукалі грамы.


Са школай расстаёмся над Дзвіною


І з працавітай станцыяй Грамы.





У спёку і ў калючую парошу


Яна, як маці, нас аберагала.


Калі ж у маці не хапала грошай –


Яна карміла нас


І апранала.





О памяць


Пра акраец чэрствы хлеба


Ваенных,


Грозных,


Агнявых гадоў!


Акраец ёсць –


Нічога больш не трэба.


Ёсць хлеб –


Святлейшы ў Полацк час прыёшоў.





А недзе там за Одэрам,


Ля Шпрэе


Ідзе апошні бой за нас,


За мір.





Грамы,


Пасля якіх пшаніца спее,


Вязуць на захад


Дзень і ноч Грамы.





Пасляваенны час...


Далёкі.


Блізкі.


Прыходзіць часта з неспакойных сноў...





Ля станцыі


Нямыя абеліскі


Вартуюць пільна


Мірны сон грамоў.


,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,

Еўфрасіння Полацкая 


МАЛІТВА


Узышла высока асветы эпоха.


Колькі ж нарадзілася дужых дзяўчат,


каб у дванаццаць звярнуцца да Бога


і павандраваць да яго ў пяцьдзесят.





Шэнціла ж нам на акрутных чужынцаў!


Знішчаных імі, знявераных шмат.


Укленчыла дзяўчынка за свет памаліцца.


Смагу наталіў шчырых слоў вадаспад.





На летапісанне ёй часу ставала.


Камяні і коп'і свісталі, гулі.


Храм прысніла ў сне,


а ў Сяльцы збудавала


за трыццаць тыдняў да скону зямлі.





Нібы дзіўны сон, той помнік нябескі,


светлы, як зямлі нашай спёка і стынь.


Дыхаюць гарачымі вуснамі фрэскі.


3 горыччу ўглядаюцца вочы з вышынь.





На ахвярны шлях несмяротных пісьменніц


ад цялеснай прагі да горасных шат


як мага выводзіць сясцёр і пляменніц.


Да нябеснай сутнасці ўзносіць дзяўчат.








Паўз алей стагоддзяў яснеюць адкрыцці —


у тутэйшых золкаў лазурак густы.


Журацца на сценах пісьмёны графіці,


пішуць нам падлеткі з нябыту лісты.





Пачуццё ў заціснутых вуснах дзявочых.


Вусны пацалункам кранаў толькі крыж.


Як усё ты зведаў, о люд наш прарочы!


I натхнёна, горда, спрадвечна маўчыш!





2. САМААДРАЧЭННЕ





О прыгажосць!


Губіць кволае сэрца раскоша.


Ты на вачах, бы асенняе дрэўца, гарыш.


Плоцкія страсці духоўным мячом адсякоша,


Цела — у пост, у вярыгі,


На кленчы, на крыж.





Доўга ты будзеш у сэрцы жарлівым княгіняй?


Гіне былое, што дым, потым ласкі прасі.


Слава, як порах, ды горай за павуцінне.


Дужых імёны, як зоры на небясі.





Існасць аблічча схавала ў восеньскі прыцем.


Чорнаю шатай закрылася — не для пяшчот.


Воку — не бачыць.


Вуху — не слухаць.


Сэрца не скрыўдзіць...


Думкі збіраць, нібы пчолы руплівыя мёд.





У галубніцы пры вузкім акенку на лаве


свечкі спалох, амаль не патрэбен парог.


Кнігапісальніцы полацкай славы Прадславе


скінулі родныя гускі з надхмар'я пяро.





А нівы бяссоння высокія думкі збірае.


Твар не пабляк ад малітваў і дум уначы.


Як маладзік, узыходзіць над Полацкім краем


Доляй пільгрымкі натхняе смяротных


жанчын.





Так, прыгажосць без кахання намарна


не гіне —


роднай прыродзе аддасць віднаты белізну.


Стане ў тутэйшых стагоддзяў духоўнай


княгіняй.


Пераўвасобіцца ў Полацк, у сад, у вясну.





ПРАВІЛЫ ПАВОДЗІН





Веры наіўнасць на досвітку веры!


3 часам туман яе ў душах замгліў.


Насцеж да кніг адчыняюцца дзверы —


стала настаўніцай роднай зямлі.


Усіх пасадзіла за школьную лаву.


Мала малечам вясёлай гульні.


Летапіс пішуць пра Полацка славу.


Не захаваўся. Знік у агні.





Шчырая маці да дзетак выходзіць.


Дух уздымае ў братоў і сясцёр.


Створаны правілы школьных паводзін,


час за стагоддзі іх праўды не сцёр.





Ад узнікнення духоўных пачаткаў,


каб задыхнуліся мы ў цемнаце,


вораг душу вынішчае ў нашчадкаў,


мову і памяць адняў у дзяцей.





Мусім трываць, заламаўшы асінку,


покуль не знікнем, дзе боль не кране.


Каб пакараць мяне, б'юць цябе, сынку,


б'юць цябе, сынку, каб знішчыць мяне.





ЖАНЧЫНА 3 МЯЧОМ





Не пакараецца Полацак князю Мсціславу,


войска не шле на вайну і не плоціць аброк.


Садзіць ён княжацкі род на падсудную лаву


і высылае ў Царград, каб ніхто стуль не ўцёк.





Дома княгіні, князёўны ў святліцах


не чахлі —


дзейсныя, мудрыя, цвёрдыя, што камяні.


Вось адкуль з'явіцца сімвал на фрэсцы,


на кафлі — вобраз жанчыны з мячом вярхом на кані.





Колькі прабудуць мужчыны з сынамі


на поўдні?


Суджана ім яшчэ ўбачыць прасцяг дабрыні,


каб памутнелы заход распагодзілі пожні?


Краю ахова — жанчына з мячом на кані.





Сціплых паводзін, высокіх святыняў ахова.


Пушчы занесці пяском не аддасць скавышу.


Матрыярхат, адухоўлены справай і словам,


край свой хацяша імеці, яка адзіну душу.





Раду прыняць Еўфрасініну сэрцу на радасць.


Бачыць не хоча яна між сабой на нажах


ні з князем іншага князя, ні з братам брата,


ані слугу са слугой — усе, як душа.





Будуць бары скідваць шоламы, панцыры


з медзі.


Засмуж нябёс адамкнецца птушыным


ключом.


Будзе вяртацца дружына з палонным


мядзведзем.


У небяспецы Радзіма — жанчына з мячом.








СПАС





Паспалітаму люду, як Богу, аддавала


натхненне.


Непарушну храміну ўзвяла на разумным


каменні,


Ад паветра, агменю, ад голаду і ад вайны


зачараваную даўняй малітвай, бы чар даўніны.








Спас, узвышаны майстрам з камення


і плінфы,


пабялеў за стагоддзі, быццам скроні ад гора,


пабялеў ад зімы ў нашых сэрцах да забытага


ўчора —


не згубіліся ў памяці фрэсак паданні і прымхі.








I каменне   ўміруча.   Скамянелы, у камені


выжыў,


Цуд з зямелькі, што корміць нас хлебам,


прывітаць яе выйшаў.


Скамянелыя знікнем, на ахвярным агні сябе


спалім.


Ды не знікне Радзіма і талент.








Не спраўляйма жалобы па песні, жывым


чалавеку,


дзе маліліся продкі,


дзе гучыць наша мова спрадвеку,


дзе ў паданнях і працай аспрэчваюць,


нішчаць, прымусы.


Незалежна, высока, прыгожа растуць


беларусы.








КРЫЖ





Над Беларуссю


крыж Лазара Богшы ўзняты.


Вочы красою пячэ, быццам не ўкраў яго кат.


Восем слязін-камянёў —


нацыянальныя страты,


жомчуг — застылыя слёзы дзяцей і дзяўчат.








Дзве папярочыны — шэсць накірункаў


магчымых,


Дзе спаконвечна засаду ладзіў чужак.


I дванаццаць абліччаў з пазнаўшымі праўду


вачыма.


Укрыжаваны прарокі тут на крыжах!








Думкі ўзнікалі, бы промні, на прыспаным


дасвецці.


Адчуванне шэдэўра на пальцах майстравых


рук.


Разабрацца ў драбніцах дакладна


дапамагаў яму вецер —


адзіны світальны дарадца, таемных мараў


сябрук.





Малады быў, любіў ён Прадславу,


ды не так, як кахаюць мужчыны:


і здалёк зірнуўшы на сонца, аслепнеш,


а зблізку згарыш.


Натхнёны яе яснотай, стварыў,


што стварыць немагчыма —








Як прызнанне ў любові, знак вечнай


любові — крыж.


Укрыжаваў ён сябе на векі вякоў без надзеі.


I адхланне знайшоў у зямлі.


А безліч мінула падзей.


Крыж грабежнікі ўкралі і збылі,


як збываюць зладзеі.


Ды вучоныя пішуць і пішуць пра крыж,


як пра будучы дзень.








Беларускі народ у вяках абакралі.


Ён выжыў.


I душу, і святочную песню, і мову збярог.


Напрастольны крыж Еўфрасінні збярог.


I не маем мы крыжа.


Толькі памяць пра цені крыжоў


ля крыжовых дарог.








НАТХНЯЛЬНІЦА





Тут, дзе варожыя стрэлы падлеткаў касілі,


здужала ўскласці цярновы вянок Еўфрасінні —


подзвіг манашкі егіпецкай з пятага веку


з дальняга краю дзяўчынка прымае на веру.








Справай занята, нідзе не бывала далёка.


Сілы мужчынскай зачэрпнула вузкай


далонькай.


На жураўлінага выраю восеньскі гоман


павандравала, ад людства маючы гонар.








Сілай духоўнай узвысіла Полацк высока.


Тым, хто імкнуўся да кнігі, свяціла, як зорка.


Мове, адзінай дзяржаве шчэ толькі злучацца.


Свет нас прымаў як народ па адной


палачанцы.





Болей заззяла ў краі балотным ясноты,


а перад бляскам красы знікла зацятае зло.


...Наканаваны дзявочы абсяг адзіноты


тым, каго вартых мужчын у свой час


не ўзрасло.





Сталыя, моладзь, да слова пара падключацца


з поўнай напругай, даволі ўзаемных абраз.


Зверым душу па натхняльніцы, па палачанцы.


Дух уздымае ў нашчадкаў жаночы абраз.


* * *

Навум Гальпяровіч


Веі замружу, і выплыве вечар,


Белая цэркаўка тоненькай свечкай,


Гнёзды шпачыныя над Палатой,


Цені дубоў над халоднай вадой.


Там, за стагоддзямі, у прыцемку сінім


Вочы зямлячкі маёй, Еўфрасінні.


Цьмяна бялее на кнізе рука,


Б'ецца аб шыбу агонь матылька...


Полацк драўляны, малінавы звон...


Хто ты? Ці мроя, ці ява, ці сон?


Можа, твой майстар на холад муроў


Выплеснуць здолеў гарачую кроў,


Позірк праменны, дыханне надзей,


Каб засталося святло для людзей?


Што ты хацела на роднай зямлі?


Ціха ў адказ. I стагоддзі прайшлі.


Толькі вось цэркаўкі белы пажар,


Толькі аблокаў павольных цяжар.


Толькі прымроіцца ў прыцемку сінім


Позірк зямлячкі маёй, Еўфрасінні.


* * *

Еўфрасіння Полацкая


                              Ларыса Геніюш





Мінуласць ляжыць надмагільным вянком


над тымі, што ў смерці застылі,


ззяе святлом праз цемру вякоў


святое імя Еўфрасінні.





А доля ж была ў крывіцкіх жанчын


з кудзеляю, з прасніцай злучана.


Яна ж за асветніцкі слаўны пачын


дастойна прайшла ў неўміручасць.





Ад Лады, вяснянай красуні ў бары,


ад моцы Ярылы, Стварога


знайшла сярод вечна паганскай пары


да мудрасці новай дарогу.





Яшчэ над Дзвіною старыя багі


ў сялібах людзьмі карагодзяць,


яе ўжо прывабіў свет праўды другі,


што неслі Кірыл і Мефодзій.





У пушчы-лясы адыходзяць далей


продкаў сівых абаронцы.


Пісьменніцтва,


новая вера мацней


за ўсіх багоў грому і сонца.





Народ яшчэ даўніх мілуе багоў.


3 камення ім стодзіва ставіць.


Абараняць іх у пушчах гатоў


і моц над людзьмі славіць.





Дарэмна. Другія стаяць алтары.


У Прадыславы мэта —


святыні,  царквы, манастыры —


тагачасныя ўніверсітэты.





Вяртаецца ў край з навукай, з дабром,


братэрства і мір у ім сее.


Валодае смела князёўна пяром,


людзьмі завалодаць сумее.





Асветніца наша, духоўны ўладар,





паганства і цемру скарыла,


каб Полацк узвысіць.


На шлях яе мар


з Полацка выйшаў Скарына.





У сэрцы чарніцы палае агонь.


Падзеі тых дзён па парадку


збівае на славу народа свайго


і летапіс піша нашчадкам.





У келлі маленькай, у ціхім Сяльцы,


не марыць пра ўзнагароду.


Не толькі царкве яе веліч душы —


жывому народу і роду.


Адчула: народ не ўчора паўстаў.


Не заўтра канец нам прысудзяць.


3 мінуўшчыны слаўных падзеяў і спраў


мы ёсць.


Мы былі.


Мы будзем.


* * *

Ларыса Геніюш





У горы я над тваімі ранамі...


Божа, болей цябе не карай,


старажытны, любы, каханы мой,


вечна скованы, родны край!





Мой курганны, жытні, зубрыны мой,


вытрывалы ў агні пакут,


Еўфрасінін, святы, Скарынавы


Беларускі адвечны кут.





Ломяць віхры збуялае, кволае,


абмінаюць цвярдыя камлі.


Прашумелі яны над сёламі,


свой пакінуўшы след на зямлі.





Воблік твой і адвечную мову,


літасць у сэрцы і лад стары


не крануў нат віхор суровы


ў балотах ды ў бары.


Світка наша, льняная кашуля


не здала свае мовы ў палон,


затуліла яе, прыгарнула,


захавала да сённяшніх дзён.





Калі зноў агартае нас цемра,


мы ўцякаем душою ў сяло,


бо прывыклі мы чэрпаць аберуч


у народа жывога святло.


* * *

Дранько-Майсюк,Л. Ефрасіння: песня / Л. Дранько-Майсюк // 84(4Беи) Бацькаўшчына. – Мн., 1998. – с.201. Чз





Еўфрасіння


                        Леанід Дранько-Майсюк





Ты спачын знайшла


У палесцінскім краі,


Журба аліў злятае


3 твайго чала.


Твае малітвы памятае


Вечная зямля святая.


Прыпеў:


Еўфрасіння, пад алівамі


Сніла ты ў апошнім сне


Воблака шчаслівае,


Што купалася ў Дзвіне;


Сніла і той дзень балесны,


Калі брала шлюб нябесны,


Полацак свой бачыла ў тумане.


Светла пад алівамі


Сніла ты ў апошнім сне


Воблака шчаслівае,


Што купалася ў Дзвіне;


Сніла і той дзень балесны,


Калі брала шлюб нябесны,


Полацак свой бачыла ў тумане.





Цень жалобы лёг


На твар Ерусаліма...


Жыла ў душы радзіма,


А ў сэрцы — Бог.


Плыла радзіма над вачыма


Сінім дымам, сінім дымам.


Прыпеў.








�





* * *

Святло Еўфрасінні


                                Сяргей Законнікаў


«Нача книгы  писати свонмн рукамн».


3 «Жыція святой Еўфрасінні Полацкай»





Званіцы Сафіі залоціць дзянніца,


Усхліпвае соннаю хваляй Дзвіна.


Над Кнігай Святой у сваёй галубніцы


Шчыруе з прасветленым сэрцам яна.





Прыціхлі ў нямым утрапенні стагоддзі,


Глядзяць на той цуд,


што плыве з-пад рукі.


Пяшчотныя пальчыкі цвёрда выводзяць,


Нібыта выкоўваюць,


веры радкі.





Уборы князёўны на рызы чарніцы


Змяніла,


бо так пажадала душа.


Ей срэбра і злата,


як іншым,


не сніцца,


Ей хочацца люд да асветы зрушаць.





Жыццё — як загадка, як вечная згадка,


Як радасны ўзмах маладога крыла.


Каб жыватварыць


дух і волю нашчадкаў,


Свой Крыж над Айчынай яна ўзняла.


Нябеснай заступніцы нашай


малітва


Не ціхне,


не моўкне


з дня ў дзень,


з году ў год,


Таму і Усявышні пакуль мае літасць —


Не спіхвае ў бездань панылы народ...


I сёння яна прачынаецца рана,


Рыпіць па пергаменту пёрка-сціло...


Ліецца,


ліецца над краем забраным


Душы Еўфрасінні


святое святло.





* * *

* * *


Цень Еўфрасінні


                                          Алесь Звонак





Па руінах разбураных келляў,


Там, дзе зеўраюць з трэшчын вякі,


Я спускаўся ў твае падзямеллі,


I спалохана ў пальцах трымцелі


Свечак доўгія языкі...





Пачарнелыя глыбы скляпенняў,


Лабірынты бясконцых хадоў


Праглыналі дрыготкія цені...


Быў, як мудрасці сімвал нятленны,—


Сцёрты надпіс далёкіх гадоў.





Сустракалі няветліва госця,


Не ўставалі з сатлелых грабніц


Мудрых продкаў пажоўклыя косці...


А жылі ж, пракліналі кагосьці,


Перш чым пасці закутымі ніц.





Пахла воскам у прыцемку сінім.


I здавалася, з дна тайнікоў


Свецяць вочы Вялікай Княгіні...


Гэта здань твая, Еўфрасіння,


Мільганула з глыбінь вякоў!





* * *

Апошняя малітва Еўфрасінні Полацкай 





                                            Васіль Зуёнак





Я крывінка твая — крывічанка,


Я былінка твая — палачанка,


Як над пожняй тужлівая чайка,


Я лячу да цябе, Радзіма,


Са святога Ерусаліма.





Я лячу, ды не маю сілы


Узляцець, бо аслаблі крылы,


А не хочацца ж так у магілу —


На святой хай сабе — ды чужыне:


Смерць, як рай, у сваёй дамавіне...





Мне б тады — і жыццё не віною,


Што не сплачана цяжкай цаною,


I агні б сплывалі Дзвіною,


Як грахі мае, як правіны,


Прад табой, маім сонцам адзіным.





Я крывінка твая — Еўфрасіння,


Нада мной неба сіняе-сіняе,—


Ападаюць крылы знясілена...


Забяры мяне, Маці, Сястрыца,


Ці прышлі хоць жменьку зямліцы...





* * *

Абсяг Еўфрасініі 


                                      Зьніч (Алег Бембель)





(маленькі ў яе храме)





...вазьму я Краіну Сінюю


ці шчасьце шляхотна слыннае?..


запытваю Еўфрасінію:


якою пайсці пуцявінаю?..


* * *

Еўфрасіння Полацкая 


Алег Лойка





Сонца над брамай без руху.


Манастырская брама.


Неспатольная скруха,


Безвыходная драма.


Мір табе, Еўфрасіння!..


Посах твой не прыстане,


Над Іарданам сінім


Скончыцца выпрабаванне.


«Прэч, мірскія спакусы!..


Вечная Богу слава!..»


У раба Ісуса


Волі шукае Прадслава,


  Праўды шукае, міру


I жывым, і магілам,


Шчасця — ніцым, сірым,


Бедным, галодным, хілым.


Над Іарданам сінім


Скончыцца выпрабаванне...


Мір табе, Еўфрасіння!..


Посах твой не прыстане!..


Сонца над брамай без руху.


Манастырская брама.


Неспатольная скруха,


Чалавецтва драма.





* * *

Споведзь





                                                Сяргей Панізьнік


                                                                                      Прысвячаецца Еўфрасінні Полацкай


Мне не суджана на вяку


Два разы — у адну раку


Увайсці.


Мне не суджана, мілы мой,


Для цябе быць другой вясной


У жыцці.





Прыпеў:


Я — адна


Кветка зорная


3 неба сіняга.


Я — вясна


Непаўторная:


Еўфрасіння я!





Мне не суджана быць другой,


Бо сама я плыву ракой...


— Адпусці!


Са святой душой адыйду,


Ад Радзімы зло адвяду,


Ад Русі.


Прыпеў.





Мне не суджана пакахаць,


Буду веру аберагаць


Ад грахоў.


Цераз тысячу я гадоў


Прыплыву — і ты будзь гатоў


На любоў!


Прыпеў.


* * *

Еўфрасіння





(Балада аб жаночай волі)


                                                      Людміла Рублеўская





На фрэсках лік яе жаўцее,


Сухі, як ліст, і гожы цяжка...


Прадслава, ўнучка Чарадзея,


Упарта хоча стаць манашкай.





«Навука дзеўку папсавала!» —


Старыя па вуглах скуголяць.


Але яна была — Прадславай!


А слава вымагае волі.





Счарнеў аж з твару


горды бацька.


Жаніх гульбою ганьбу глушыць.


А маці!..


Што ж казаць пра маці...


А слава да таго ж —


і мужнасць.





Жанкі!


Такі наш выбар будзе


Паўсюль, няўмольна і адвечна:


Ці — крыж на маладыя грудзі,


Ці — церам з цемрай чалавечай.








Балюча нам даецца воля.


Заплаціш мужнаю душою.


А дзеці?!


Што належыць болей —


Сваё радзіць?


Вучыць чужое?


I што на што мяняць не варта —


Ні адгадаць,


ні прадугледзець... ..


...Прадслава хоча стаць упарта


Святой —


і вольнаю, як вецер.





* * *

Шніп,В. Хрыстова нявеста: верш / В. Шніп // 63.3(4Беи) Еўфрасіння Полацкая / Аўт.-уклад. У.А. Арлоў. – Мн., 2000. – с.261. 


Хрыстова нявеста


Віктар Шніп





                                                                          Еўфрасінні Полацкай


Сярод зімаў і вёснаў


у келлі Сафійскага сабора


ў змроку ля свечкі дрыготкай


Хрыстова нявеста сядзіць


і дзень пачынаецца ў Полацку


і ноч адыходзіць з ікон


і бачыць Хрыстова нявеста


свой крыж і сябе на крыжы


і лётаюць над ёй анёлы


і трапеча агеньчык свечкі


ад узмахаў анёльскіх скрыдлаў


і сумна Хрыстовай нявесце


як кветцы сярод траваў зжаўцелых


і дыхае вецер як д'ябал


і сыплецца лісце як попел


і піша Хрыстова нявеста


Полацкі летапіс





* * *

Сімяон Полацкі

Біцэль,Д. Сімяон Полацкі: верш / Д. Бічэль // 84(4Беи) Бічэль Д. Снапок: выбраныя вершы /  Д. Бічэль. – Мн., 1999. – с.288. 

Сімяон Полацкі


                                Данута Бічэль 





Жыў-быў паэт, малітве адданы,


Ціхі манах, міласэрдзем гарэў.


Ды закавалі паэта ў кайданы.


Скутым павезлі ў Масковію ў хлеў.





Там вершатворцам служыў пад наглядам


Мовай чужою, ды сэрцам сваім.


Потым прапаў ён з усім маестатам:


Вершы – у пыле, а слава – як дым.





Шмат пераездаў такіх адбылося.


Любяць служыць маскалям крывічы.


Лепей паэту спаліцца на стосе,


Песню Радзіме сваёй пеючы.


* * *

Сімяон Полацкі


                                   Навум Гальпяровіч


                                        Вясна 1664 г.





Цені блукаюць у змрочных дварах,


Бруд і адчай, адзінота і голад...


Што там пішаш, маўклівы манах,


Што для радзімы вяшчуе твой голас?





Брацкая школа прыстанкам тваім


Болей ніколі, напэўна, не будзе,


І адляцяць у нябыт, нібы дым,


Родныя людзі.





І на расстайным гадоў скразняку


Будзеш, як клён той, маўклівы і голы.


Бачыш, услед уздымае руку


Родны твой Полацк?





Каб сярод царскіх раскошных палат


Раптам у горкую хвілю адчаю


Убачыў аднойчы, як кліча назад


Дзвінская чайка.





Ведай, не дома сустрэнеш свой скон,


Знікнуць і неба, і краскі, і бусел...


Моўчкі ў вечнасць глядзіць Сімяон:


Словам вярнуся.


* * *

Францішку Скарыне


                      Ганна Брэская 





Сёння сонца нам радасцю свеціць,


Заліло ясным золатам дзень.


Я хачу праз сівыя сталецці


У мінуўшчыны даль паглядзець...





Зелянеюць на гонях пасевы,


Сочнай рунню ўзыйшоў маладняк.


- А ў вякоў непраглядная цемень


Засцілала жыццёвы шлях.





Ой, вы родныя спелыя нівы!


Хто вам цвёрдую глебу ўзняў?


...Мне прыпомніўся вобраз Скарыны


3 поўнай жменяй жамчужын-зярнят.





Запаліў ты праменнем іскрыстым


Крыўдай вечнай засмучаны край.


Па грунтовай зямлі камяністай


Свежай ранай прайшла баразна.





,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,,





Нахілілася долу калоссе,


Ціхім шэптам вітанне нам шле,


Рассыпаецца чырванню сонца,


Усміхаецца радасны дзень.


* * *

Звёзды





                             Герою Советского Союза


                                             выпускнице Полоцкого педучилища


              Татьяне Мариненко


Посвящается





У этой стрелы обелиска,


Где ярко пылает звезда,


Я подвигу кляняюсь низко,


Твоим, наша Таня, годам.





Простой тебя вижу девчонкой,


Как утро, как птицы полёт.


Жила ты в деревне Зелёнка,


За что ж тебя чтит весь народ?





И сколько же лет тебе было,


Когда ты ушла воевать?


Я знаю: детей ты любила,


Учила их жить и мечтать.





Однажды над миром взлетев,


Ты сможешь в просторах Вселенной


Ты верила: будет мгновенье...


Все звёзды собрать для людей.





Потом раздарить их – пусть светят


И в радости всем, и в беде,


Чтоб было на нашей планете


Светло и спокойно везде.





И пусть ты звёзд не достала –


От пуль их закрыла собой,


Но сердце твоё заблистало


Для нас негасимой звездой.





Мы снова на марше, нас много,


За мир мы стоим до конца,


И нам освещают дорогу


Такие вот звёзды-сердца.


* * *





Ермак,Н. Таня: стихотворение / Н. Ермак // Бел2 Ермак,Н. Рэха дабрыні: выбранае / Н. Ермак. – Полацк, 2002. -  с. 130.  Чз

Таня





                       Герою Советского Союза


                                                          выпускнице Полоцкого педучилища


                           Татьяне Мариненко


                 Посвящается





Как будто вчера было это...


Ты шла на занятия в класс,


И вот ты уж смотришь с портрета


Со светлой улыбкой на нас.





Летят за окошком снежинки,


А может быть, тополь цветёт...


По жизни твоею тропинкой


Другая девчонка идёт.





Припев:


Подвиг твой, как пламя


Жаркого костра.


Таня, наша Таня,


Старшая сестра.


Задачи за партой решает








Иль песни на сцене поёт,


Но сердце девчонки пылает


И воля твоя в ней живёт.





Мы в трудном пути не устанем,


Ведь ты рядом с нами идёшь,


Зовёшь нас на подвиги, Таня,


И в каждом из нас ты живёшь.


Припев.


* * *

Зинаида Туснолобова-Марченко








Лукша,В. Мужество: стихотворение / В. Лукша // Лукша,В. Моя криничка: стихи / В.Лукша. – М., 1986. – с.22-23.








Мужество





Герою Советского Союза 


З.М. Туснолобовой-Марченко,


                   вынесшей с поля боя более ста раненных.


              Война лишила ее рук и ног.





�Прощаясь с жизнью,


Может, в первый раз


О жизни заставляешь плакать душу...


Да что ж такое жизнь?


Она – вне нас?


Иль только в нас?..


Ответ едва ли нужен...





Мечты порой суровой отцвели...


А было...


Синевою небо вышито.


И радости, как облака, вдали...


Потом была война.


И страх – что выжила.





А было...


Вдруг очнулась – яркий свет.


И тихо-тихо говорят хирурги.


О чем?


Ни рук,


Ни ног давно уж нет.


Но все болит.


И нестерпимо – руки!..





Стой, жизнь, не уходи,


Побудь со мной!


Мир – щедр, велик.


Но он же скуп и тесен.


Как жить теперь?


Как быть самой собой?


И как допеть последнюю из песен?..


* * *

Тобою гордится планета


Муз. Н.М. Петренки


Фронтовой сестре,


Герою Советского Союза


З.М. Туснолобовой-Марченко посвящается.





Ты, Зина, в легендах воспета,


И песни слагают ветра


О том, что гордится планета


Тобой, фронтовая сестра.





Не раз средь свинцового ада,


Казалось, у смерти в плену


Твой слышался голос: “Я рядом,


Я вынесу, я дотяну...”





Когда же подбитою птицей


Упала ты в гуще огня,


Просила: “Друзья, отомстите


За Полоцк родной, за меня”.





И мчались в атаку машины,


И в грозном солдатском строю, -


“За Зину, за Зину, за Зину!” –


Стучали сердца в том бою.





Какие ты вынесла муки...


Но чтобы Отчизна жила,


Не только ей ноги и руки,


И сердце б своё отдала.





Пусть ветер судьбы наши годы


Закружит и вдаль унесёт,


Твой подвиг во славу народа


В сердцах поколений живёт.


* * *

















Гвардии старший лейтенант 


1-го Прибалтийского фронта


Чумаков, в своем стихотворении,


посвященном 


Зинаиде Туснолобовой-Марченко


писал:





В моих руках невиданной силищи


Бумаги лист – твое письмо дрожит


Рука сжимается, и  в сердце что-то ищет


И по щекам слеза соленая бежит.





Ты пишешь всем бойцам.


             О, как взволнован я был, товарищи мои.


                                        Слова страниц твоих острей,


                                          Чем штык иль жало.


     И мы поклялись мстить: ведь впереди бои!





В твоем письме пронесся надо мной


Призыв. Я пронесу его до славного конца.


В атаке ненависть к врагам утрою


И подвигом твоим зажгу сердца.





И я клянусь – я это не скрываю,


Пока и жить и видеть я могу,


В борьбе с врагом усталости не зная,


Мстить за тебя, за юность мстить врагу!





Мы все свершим, и ты увидишь  скоро,


Что враг разбит и изгнан нами прочь.


Ты вновь вернешься в свой любимый Полоцк,


И встретит он тебя, как друга и как дочь.


***

Не гасне ў Полацку песень агонь


Надзея Ярмак





Мікалаю Пятрэнку, палачаніну, настаўніку,


кампазітару і добраму чалавеку,


у знак вялікай павагі і светлай памяці


Ад дзён старадаўніх, ад веку лучыны,


Аб Полацку слава ідзе, як ішла,


Бо слаўнае места не толькі Скарынам,


I сёння вітаем мы слыннага сына,


Што песні дарыў нам, як промні святла.


                     Бы казачны той чарадзей адмысловы,                                                           Нямала для нас ён адкрыў таямніц,                                                    		Ён быў закаханы ў родную мову,


                        У водар, у музыку кожнага слова,                                                             	У песню, ў жыццё і ў сваіх вучаніц.


                    Наш любы пясняр, дык прымі прывітанне:                                                  	Не гасне ў Полацку песень агонь.                                                          	            Шмат кветак прыносяць табе палачане                                                             	 I сэрцаў удзячных любоў і прызнанне...                                                		Жыве Беларусь! I спявае гармонь.





* * *


Складальнік: Дзедзюліна Л.Б.


Рэдактары: Казакова Т.В., Кук М.В.


Фотаздымкі:  Нэлін А.В.


Камп’ ютэрнае афармленне: Нэліна Г.М.

















13





12





11





10





9





8





7





6





5





4





3





2





1





23





22





21





20





19





18





17





16





15





14





33





32





31





30





29





28





27





26





25





24





43





42





41





40





39





38





37





36





35





34





53





52





51





50





49





48





47





46





45





44





63





62





61





60





59





58





57





56





55





54





64








